
 
KUNSILL LOKALI TAL-IMSIDA 

KUNSILL LOKALI TAL-IMSIDA, PJAZZA MENQA, L-IMSIDA 

 
MINUTI 

 
Laqgħa tal-Kunsill Lokali tal-Imsida 

 
 

ID-DISA’ LEĠIŻLATURA 

 
Laqgħa Numru 31 
 

It-Tlieta 18 ta’ Awwissu 2026 

 
 
Il-Kunsilli Lokali tal-Imsida ltaqa’ fl-Uffiċċju Amministrattiv tiegħu li jinsab fi Pjazza Menqa fil-
5:00  ta’ filgħaxija.    
 
 
PREŻENTI: 
  
Charles Selvaggi – Sindku  
Christine Amaira – Viċi Sindku  
Margaret Baldacchino Cefai – Kunsillier  
Maurice Agius – Kunsillier  
Jean-Claude Borg – Kunsillier  
Alfred Farrugia – Kunsillier  
Andrew Mallia – Kunsillier  
Christopher Borg – Kunsillier 
 
ASSENTI B’APOLOĠIJI (Skont Ordni Permanenti 14A (3): 
Nicholas Joseph Chircop – Kunsillier  
 
 
ASSENTI 
 
 
UFFIĊJAL PREŻENTI: 
 
Josette Micallef  – Segretarju Eżekuttiv (SE) 

Minuti 

 

31.1 Qari tal-Apoloġiji 
 

31.1.1 
 
 
31.1.2 
 

Is-SE infurmat li kienet irċeviet ittra ta’ apoloġija mingħand il-Kunsillier Chircop. Il-Kunsill 
approva li jiġi skużat.   
 
Fuq suġġeriment tal-Kunsillier Farrugia, saret minuta silenzju ghall-eks Kunsillier Charles 
Demicoli. 
 
 

31.2 Kunsiderazzjoni u Approvazzjoni tal-Minuti Nru 30 
 

31.2.1 
 
31.2.2 
 
 

Is-Segretarju Eżekuttiv (SE) preżentat il-minuti tal-laqgħa numru 30 li kienu meqjusa moqrija.  
  
Il-minuti tal-laqgħa numru 30 ġew approvati b’mod unanimu u ffirmati mis-Sindku u mis-SE. 

 
 

31.3 Kommunikazzjoni mis-Sindku 

 
31.3.1 
 
 
 
 
 
 
 
 
31.3.2 
 
 
 
 
 
31.3.3 
 
 
31.3.4 
 
 
 
 
31.3.5 
 
 
31.3.6 
 
 
 
 

 
Is-Sindku informa li reġa’ għamel laqgħa mal-Prinċipal tal-Junior College, fejn spjegalu 
x’beħsiebu jagħmel il-Kunsill vis-a-vis l-parkeġġ tal-Iskola Primarja u dan kien wera interess 
biex jagħmel l-istess.  Huwa kien informa lis-Sindku li kien se jitkellem mal-bord.  Is-Sindku kien 
staqsa wkoll jekk tistax issir l-attività tal-Milied fit-teatru iżda fil-ġurnata magħżula nserta diġà 
okkupat. Kien hemm qbil iżda li min-naħa tagħhom għandhom jinfurmaw lill-Kunsill biex 
jistieden lill-anzjani għal xi attivitajiet tagħhom. Is-Sindku informa li kien insista mal-Prinċipal 
biex jibgħat kommunikazzjoni lill-ġenituri tal-istudenti biex jipparkjaw in-naħa ta’ fuq 
minħabba l-proġett ta’ Vjal Kulħadd.  
 
Is-Sindku informa li dwar il-ftehim li l-Kunsill ġie mitlub jiffirma flimkien mal-kuntrattur u l-
Awtorità tal-Ippjanar dwar iż-żona ta’ Triq it-Torri/Boxbox, ġie kkonfermat li l-kuntrattur huwa 
responsabbli ta’ kollox li jirrigwardja din iż-żona u jrid jassigura li dejjem hemm aċċess għall-
pubbliku minħabba li t-triq hija pubblika. Kien hemm qbil li s-Sindku u s-SE għandhom jiffirmaw 
il-kuntratt.   
 
Is-Sindku informa li hu, il-Kunsillier Borg u s-SE kienu attendew għal laqgħa onlajn ma’ Kunsill 
Ukren, u jidher li hemm xi fondi biex nużawhom biex jiġi kontinġent u jżur il-lokalità tagħna.  
 
Is-Sindku informa li rċevejna talba għal skip mingħand l-Għaqda tad-Dgħajjes u Sajjieda. Il-
Kunsill qabel li m’hemmx oġġezzjoni iżda kemm-il darba jiġi nnutat xi ħmieġ, il-permess se jiġi 
revokat u l-iskip trid titneħħa min-naħa tal-Għaqda b’mod immedjat. Kien hemm qbil ukoll li 
għandhom jagħmlu tindif regolari u ħasil madwarha.   
 
Is-Sindku informa li mill-24 ta’ Awwissu se jibda x-xogħol fi Triq il-Makna tas-Serrar u dik il-
parti tat-triq se tkun magħluqa għat-traffiku.  
 
Is-SE infurmat li l-Kunsill kien irnexxielu jirbaħ il-fondi tal-iskema tat-tindif, fejn se ssir Clean up 
mar-Reġjun Lvant nhar l-Erbgħa 23 ta’ Settembru ħdejn il-ġibjun, se tiġi ordnata senjaletika 
ġdida kontra l-iskart u se jinxtraw u jitwaħħlu żewġ cigarette bins ġodda fuq il-promenade.  
 



 

3 of 7 | P a ġ n a  

[Minuti tal-Kunsill Lokali tal-Imsida – 31] - [Id-Disa’ Leġiżlatura] 

31.4 Laqgħa mal-Ministru Dr Jonathan Attard 

 
31.4.1 
 
 
 
31.4.2 
 
 
31.4.3 
 
 
31.4.4 

 
Is-Sindku informa li kienet saret laqgħa mal-Ministru fejn attenda kulħadd minbarra l-
Kunsillier Mallia u l-Viċi Sindku li ma setgħux. Huwa informa li kienet ittellgħet ukoll post fuq 
il-paġna ta’ facebook li kienet ġiet approvata mis-Segretarjat tal-Ministru.  
 
Is-SE infurmat li fost oħrajn ukoll kienet twasslet it-talba tal-BOV biex ikun hemm xi kamra 
żgħira biex issir ATM u hi kienet għadditilhom il-kommunikazzjonijiet kif mitluba.  
 
Kien hemm qbil li s-SE għandha tibgħat kommunikazzjoni lis-Sur Steve Ellul, b’kopja lill-
Ministru dwar il-punti li ġew diskussi waqt il-laqgħa. 
 
Is-Sindku informa li kien innota senjaletika ġdida madwar Triq il-Baċir u Triq Qrejten. Huwa 
ġibed l-attenzjoni li huwa importanti ferm li IM twaħħal tabelli minn qabel biex wieħed ikun 
jaf bl-għeluq qabel jasal fuq il-post.   
 
 

31.5 Infurzar madwar il-lokalità minħabba problemi ta’ skart 

 
31.5.1 
 
 
 
31.5.2 
 
 
 
 
 
 
31.5.3 
 
 
31.5.4 
 
 
 
 
 

 
Is-Sindku informa li matul dawn l-aħħar 3 ġimgħat kien qed imur idur mal-uffiċjali tal-ERA 
minħabba l-problema tal-iskart. Huwa qal li s’issa kienu qed jinqabdu u jingħataw ċitazzjoni 
medja ta’ żewġ persuni kull żjara. 
 
Is-SE infurmat li r-rata għal pulizija mingħajr uniformi kienet ta’ €25.36 fis-siegħa. Hija 
ssuġġeriet li l-Kunsill għandu mqar jalloka €3000 li jsarrfu f’madwar 60 siegħa ta’ infurzar 
b’żewġ uffiċjali, bħala trial. Kien hemm qbil għal dan is-suġġeriment u li jekk il-Kunsill jara li l-
eżerċizzju kien ta’ success, għandu jerġa’ jiddiskutiha, għalkemm bħalissa hemm ukoll l-uffiċjali 
tal-ERA li qed jagħmlu wkoll infurzar min-naħa tagħhom. Il-Kunsill talab lis-SE sabiex titlob li l-
ħinijiet preferibbilment ikunu filgħodu minħabba li flgħaxijiet diġà hemm is-servizz tal-ERA.  
 
Is-SE infurmat li min-naħa tagħha kienet għamlet ukoll appell lill-ERA biex issir kampanja 
edukattiva billi jsir door-to-door knocking f’kull residenza. 
 
Kien hemm qbil li hemm bżonn li jinħaslu l-bankini u t-toroq tal-lokalità minħabba li s-CMD ma 
kinitx qed iżżomm mal-kuntratt. Is-Sindku informa li diġà kienet intbagħtet kommunikazzjoni 
dwar hekk lis-Segretarju Permanenti. Kien hemm qbil li s-SE għandha tikteb lid-DĠ l-ġdid u 
tinfurmah li se jinġabu l-kwotazzjonijiet u l-ħlas jinqata’ mill-kont tas-CMD.   

  
 

31.6 Approvazzjoni tar-Rapport Finanzjarju għal kull kwart (April – Ġunju 
2026) 
 

 
31.6.1 
 
 
31.6.2 
 
 
31.6.3 
 

 
Is-SE infurmat li kienet għaddiet kopja tar-Rapport Finanzjarju għal kull kwart permezz tal-
Email.  
 
Hija infurmat li l-persentaġġ tal-Indikatur Finanzjarju kien reġa’ għola u għaldaqstant jidher li 
l-Kunsill qed jimxi mal-baġit. L-Indikatur Finanzjarju huwa ta’ 42%. 
 
Ir-rapport ġie approvat u ffirmat mis-Sindku u s-SE.  

31.7 Riġenerazzjoni tal-ġnien u l-playing field fis-Swatar 

 
 
31.7.1 
 
 
 
 
 
 
31.7.2 
 
 
 
 
31.7.3 
 
 

 
Is-SE infurmat li kull xahar kienet tirċievi email bil-punti li l-Kunsill għandu jindirizza fil-ġnien 
u l-playing field tas-Swatar, b’mod speċjali fil-parti li tagħmel mal-outdoor gym. Hija 
infurmat li din iż-żona tintuża biss biex jintlagħab il-futbol u mhux bħala outdoor gym. Hija 
ssuġġeriet li tintbagħat l-ittra ta’ konsultazzjoni li kienet ħejjiet lir-residenti tas-Swatar u r-
riżultat jiġi diskuss waqt il-laqgħa li jmiss biex filkaż il-Kunsill jilħaq jipprepara pjanti u BoQs 
biex bihom japplika għal xi fondi jew skema.  
 
Hija infurmat li kienet ġabet kwotazzjonijiet minħabba l-art u dawn kienu jitilgħu għal 
madwar €60,000, biex isir tapit ġdid fuq iż-żewġ naħat. Għaldaqstant issuġġeriet li 
b’konsultazzjoni mar-residenti, issir pjanta għar-refurbishment taż-żona kollha biex ‘il 
quddiem il-Kunsill ikun jista’ japplika għar-riġenerazzjoni permezz ta’ skema.  
 
Is-Sindku informa li d-Direttur ta’ St Martin’s College kienet stiednet lilu, lis-SE u lill-Viċi 
Sindku għal laqgħa għandha u għaldaqstant issuġġerixxa li ssir diskussjoni magħha.  
 
 

31.8 Approvazzjoni għall-bini fis-Swatar mill-Awtorità tal-Ippjanar 

 
 
31.8.1 
 
 
 
 
31.8.2 
 
 

  
Is-Sindku informa li hu f’isem il-Kunsill kif ukoll numru ta’ residenti kienu attendew żewġ 
laqgħat dwar din l-applikazzjoni (PC/00013/17). Il-Kunsill jaqbel li ż-żona tas-Swatar ma 
tinbeniex imma dejjem talab li din tinxtara mill-Gvern Ċentrali għall-prezz tas-suq u se jibqa’ 
jinsisti dwarha.  
 
Sadanittant informa li għandha ssir laqgħa bejn ir-residenti tas-Swatar biex jiġu infurmati 
dwar x’qed isir u se jiddaħħal appell kontra din id-deċiżjoni.  

 

31.9 Programm Ġdid fuq TVM – LOKALITÀgħna   
 

31.9.1 
 
 

Is-Sindku informa li kien irċieva kommunikazzjoni dwar programm ġdid li se jiġi mtella’ biex 
jgħin lill-Kunsilli Lokali u l-komunitajiet lokali juru x’jistgħu joffru. Kien hemm qbil li għandu 
jagħmel kommunikazzjoni mas-Sur Lino Bartolo u s-Sur Kenneth Cauchi. 
 
 

31.10 Skema dwar il-ħamiem selvaġġ   
 

31.10.1 
 
 
 
31.10.2 
 

Is-Sindku informa li kienet ġiet mgħoddija ittra dwar din l-iskema lil kull Kunsillier u 
għaldaqstant talabhom jagħtu s-suġġerimenti tagħhom. Il-gaġeġ fil-lokalità tal-Imsida kienet 
se jitpoġġew bejn il-31 ta’ Awwissu u l-1 ta’ Settembru.   
 
Wara diskussjoni kien hemm qbil li bħala żoni għandhom ikunu wara l-knisja, ħdejn il-Junior 
College u lejn Msida Circus. Is-Sindku se jieħu ħsieb li jagħmel kommunikazzjoni ma’ xi 
residenti biex ipoġġu l-gaġeġ fuq il-bejt tagħhom. 

31.11 Tweġibiet għall-Mistoqsijiet mill-Kunsillieri 
 

 
31.11.1 
 
31.11.2 
 
 
 
 
 
31.11.3 
 
 
31.11.4 
 
 
 
31.11.5 
 
 
31.11.6 
 
 
31.11.7 
 
 
31.11.8 
 

 
Is-SE infurmat li ma kienet irċeviet ebda mistoqsija bil-miktub. 
 
Il-Kunsillier JC Borg staqsa lis-SE jekk kienx hemm xi żvilupp dwar il-bankina ta’ quddiem il-
maħżen tal-armar fi Triq il-Kunċizzjoni. Is-SE infurmat li kienu għamlu kuntatt ma’ ħafna 
kuntratturi iżda s’issa ma sabu lil ħadd li jiġi jagħti stima. Il-Kunsillier Farrugia ssuġġerixxa li 
jsiru tyre stoppers u għalkemm is-SE ġibdet l-attenzjoni li dawn jistgħu jkunu perikolużi għal 
min jimxi, kien hemm qbil mill-Kunsill li għandhom jitwaħħlu.   
 
Għall-mistoqsija tal-Kunsillier Agius dwar il-bżonn li tiġi riveduta l-byelaw tal-Iskall, is-SE 
infurmat li kienet se tgħaddi l-minuti tal-kumitat lill-Kunsilliera. 
 
Il-Kunsillier Farrugia staqsa jekk hemmx xi żviluppi dwar il-camera (ANPR) li kellha titwaħħal 
fi Triq il-Kunċizzjoni. Il-Kunsillier Mallia informa li huwa kien ħejja rapport skont is-
suġġerimenti li daħlulna.  
 
Il-Kunsillier JC Borg staqsa lis-SE jekk għandhiex informazzjoni dwar trinka isfel nett ta’ Triq 
Johnnie Catania. Is-SE infurmat li se tistaqsi fl-uffiċċju dwarha.  
 
Il-Kunsillier JC Borg staqsa jekk għandniex nibdew niġbru l-kwotazzjonijiet tad-dawl tal-
Milied. Is-SE se tieħu ħsieb iġġib il-kwotazzjonijiet.  
 
Il-Kunsillier Baldacchino Cefai infurmat li kellha talba għal sleeping policeman fi Triq Balliju 
Guttenberg. Se tieħu ħsieb issaqsi lil min għamel it-talba biex tindikalha f’liema parti eżatt. 
 
Il-Viċi Sindku staqsiet jekk hux qed isir xi ħaġa dwar il-cat feeders. Il-Kunsillier Mallia informa 
li għaddewlu l-lista tal-feeders kollha u kien qed jara kif l-aħjar jipproċedi. Kien hemm qbil li 
għandu jara jekk teżistix xi leġiżlazzjoni jew policy li tirregola l-cat feeders.   
 
 

31.10 Punti oħra ta’ xogħol ieħor tal-Kunsill Lokali li jkunu meħtieġa  

 
 
31.10.1 
 
 
 
 
 
31.10.2 
 
 
 
31.10.3 
 
 
 
31.10.4 
 
 

 
Il-Kunsillier JC Borg informa li kienet kellmitu l-Kap tal-Iskola Primarja u ssuġġeriet li l-attività 
tal-banda tmur l-iskola tinbidel id-data tagħha u ssir b’mod differenti, eżattament billi ddur 
fit-toroq tal-madwar akkumpanjata mit-tfal tal-Iskola Primarja u jinġabru l-flus għall-istrina. 
Kien hemm qbil li għalkemm m’hemmx oġġezzjoni, għalissa ma nistgħux nikkonfermaw 
għaliex għadna ma smajna xejn dwar il-fondi.  
 
Is-Sindku informa li xtaqt li jagħmel suġġeriment lill-Onorevoli Beddingfield biex jiġu 
installati cameras bl-AI li jagħrfu lill-persuna li tkun għamlet xi vjolazzjoni, inkluż rimi ta’ 
skart.  
 
Il-Kunsillier JC Borg informa li qed jintlemħu numru ta’ ġrieden fi Triq il-Kunċizzjoni. Is-SE 
infurmat li ma setgħux iwaħħlu kaxxa kontra l-ġrieden viċin tat-taraġ minħabba li l-bankina 
hija dejqa, imma suppost li twaħħlet waħda fi Triq Dun Anton Abela.   
 
Hawnhekk skuża ruħu l-Kunsillier Mallia. Il-ħin kien is-7pm. 

31.10.5 
 
 
 
 
 
31.10.6 
 
 
 
31.10.7 
 
 
 
 
 
 
 
31.10.8 
 
 
31.10.9 
 
 
 
 
31.10.10 
 
 
 
 
31.10.11 
 
 
31.10.12 
 
 
31.10.13 
 
 
 

Is-Sindku informa li kienet saret laqgha ma’ rappreżentanti ta’ IM u l-Kumitat tal-Festa 
Esterna dwar l-attività tal-kxif tal-monument ta’ San Ġużepp u kienet sar suġġeriment biex 
din titlaqqa’ mal-attività ta’ Jum l-Imsida tas-sena d-dieħla. Il-Kunsill ma sabx oġġezzjoni li 
ssir attività waħda sakemm min normalment ikun mistieden għal Jum l-Imsida jiġi mistieden 
xorta waħda.  
 
Inġibdet l-attenzjoni tal-Kunsillier JC Borg li IM jixtiequ aktar dettalji dwar il-pedestall. Huwa 
se jieħu ħsieb ikellimhom. Sadanittant ġibed l-attenzjoni li l-Kunsill irid jagħmel tajjeb ukoll 
għall-irħam mal-panewwijiet tal-pedestall.  
 
Il-Kunsillier Agius informa li hu, is-Sindku, il-Kunsillier Baldacchino Cefai u s-SE kienu ltaqgħu 
biex jiddiskutu dwar l-ispejjeż tal-garaxx fl-Iskola Primarja. Huwa semma’ li hemm  problema 
ta’ aċċessibbilità meta wieħed ikun bla vettura. Is-SE infurmat li kienet għaddiet il-minuti tal-
laqgħa fejn il-membri tal-Kumitat kienu qablu fuq numru ta’ kriterji. Il-Kunsill approva dak 
kollu rrakkomandat mill-Kumitat kif ukoll li jiżdiedu wkoll li m’għandux isir sub-letting tal-
parkeġġ, li l-Kunsill mhux responsabbli għall-vetturi li jkunu pparkati ġewwa u li l-parkeġġ 
huwa għar-riskju tas-sid tal-vettura u li l-liċenzja trid tkun valida tul il-kirja.   
 
Is-Sindku informa li x-xogħol fi Triq Achille Ferris suppost se jibda x-xogħol fil-ġimgħat li 
ġejjin.  
 
Is-SE ġibdet l-attenzjoni li kienet bagħtet żewġ artworks li bagħtulha IM għall-approvazzjoni 
tal-Kunsill, b’rilevanza mal-graffiti li kienu saru taħt il-pont. Il-Kunsill issuġġerixxa li flok il-
logħba tal-boċċi fuq iż-żewġ disinni, tiġi inkorporata l-logħba tal-ġostra kif ukoll kannoli flok 
pastizzi. 
 
Kien hemm qbil li waqt il-laqgħa li kienet se tinżamm ma’ IM, is-Sindku għandu jsemmilhom 
il-każ li kien hemm xi ġuvintur li qed jaqbżu mill-pont għal isfel u għaldaqstant hemm bżonn 
ta’ senjaletika. Barra minn dan kienu qed jidħlu t-trakkijiet u vetturi oħra fuq il-madum tal-
pjazza.  
 
Is-SE infurmat li kienet irċeviet tliet talbiet mingħand l-istaff biex imexxu xi vacation leave 
għas-sena li ġejja. Min-naħa tagħha m’għandhiex oġġezzjoni. Il-Kunsill approva.  
 
Hija talbet ukoll li tmexxi 120 siegħa għas-sena li ġejja minħabba li fadlilha ħafna sigħat u 
mhux se tlaħħaq teħodhom sal-aħħar tas-sena. Il-Kunsill approva.  
 
Is-SE infurmat li għandha xi kwotazzjonijiet għat-tindif tal-culverts madwar il-lokalità bħal 
kull sena. Kien hemm qbil li għandha tmexxi bl-irħas waħda. Kien hemm qbil li l-Kunsill 
għandu jagħmel talba lil IM biex inaddfu l-ispralli ta’ biswit tal-proġett.   
 
 
 

31.11 Kunsiderazzjoni u approvazzjoni tal-iskeda ta’ pagamenti 
 

 
31.11.1 

 
Il-Kunsill approva l-lista tal-pagamenti (Skeda Nru. K9-31), kopja tagħha mehmuża. Il- 
Kunsillier Farrugia propona l-approvazzjoni filwaqt li l-Viċi Sindku ssekondat u għaldaqstant 
il-lista tal-pagamenti ġiet iffirmata mis-Sindku u mis-SE. 

31.12 Tmiem tal-laqgħa u data tas-seduta li jmiss 

 
31.12.1 Il-laqgħa ntemmet fit-7:50pm u kien hemm qbil li s-seduta li jmiss tinżamm nhar it-Tlieta    

29 ta’ Settembru 2026 fil-5:00pm.  

  
 

 
 
 
 
 
IFFIRMATA IFFIRMATA 
Charles Selvaggi Josette Micallef 
Sindku Segretarju Eżekuttiv 


